
•	 Ṱhonifho: ya u swikelela  kha zwiḽiwa zwo 
linganaho zwine zwa vha hone. Muvhuso u 
nga si dzhie maga ane a thivhela u swikelela 
uhu;

•	 Tsireledzo: zwi ṱoḓa maga nga muvhuso a 
u khwaṱhisedza uri khamphani kana vhathu 
a vha kandeledzani kha u swikelela ho 
linganaho ha zwiḽiwa;

•	 U bveledza: zwi amba uri muvhuso u tea 
u dzhenelela nga nungo kha nyito dzo 
livhaho kha u khwaṱhisa u swikelela zwiko 
zwa vhathu zwine zwa nga shumiswa 
kha u bveledza zwiḽiwa. Arali muthu kana 
tshigwada tshi sa koni, nga ṅwambo wa 
zwiitisi zwine vha sa kone u zwi langa, 
kha  u ḓiphina nga zwiḽiwa zwo linganaho, 
muvhuso u tea u  ṋekedza pfanelo iyo, thwii. 

Hezwi zwi amba uri muvhuso u tea u ṋekedza 
vhupo vhu  konisaho u bveledza kana u renga 
zwiḽiwa zwo linganaho u itela vhone vhaṋe na 
miṱa yavho. U itela u renga zwiḽiwa, muthu u tea u 
kona u swikelela mbuelo nahone muvhuso u tea 
u khwaṱhisedza uri hu na u swikelela tsireledzo 
ya matshilisano kha  vhathu avho na miṱa ine 
ya si vhe nazwo. 

Pfanelo dzoṱhe kha Ndayotewa yashu dzi a 
lingana. Pfanelo dzo ḓisendeka nga dziṅwe. Sa 
tsumbo, hu sina zwiḽiwa, zwi a konḓa u guda 
tshikoloni wa kona u wana pfunzo.
Pfanelo dzi shuma kha vhoṱhe vha re shangoni 

ḽashu, vhana, vhafariwa, vhabvannḓa na 
vhaaluwa.

Pfanelo ya zwiḽiwa  ndi pfanelo ya vhuthu i 
ḓivhaho nga fhasi ha milayo ya lushaka na ya 
dzitshaka, ine ya tsireledza pfanelo dza vhathu 
dza u swikelela zwiḽiwa na u ḓifusha vhone vhane 
nga hu nga vha nga u bveledza zwiḽiwa zwavho 
kana nga kha u zwi renga. Pfanelo ya zwiḽiwa 
yo ṱumana na pfanelo ya muthu ya vhutshilo na 
tshirunzi. Pfanelo ya zwiḽiwa i ṱoḓa uri zwiḽiwa zwi 
vhe hone, zwi swikelelee na u lingana kha muṅwe 
na muṅwe hu si na khethululo tshinga tshoṱhe. 

Arali muḓi kana muthu a sa khou ḓifhelwa nga 
u swikelela tshiimo itshi, a hu   na tsiteledzo ya 
zwiḽiwa. Zwiṅwe zwa ndeme ndi uri zwiḽiwa zwi 
tea u kovhekanyiwa nga ngomu muṱani nga nḓila 
ine muraḓo muṅwe na muṅwe wa muṱa a kona u 
swikelela zwiḽiwa zwo linganaho. U kovhekanyiwa 
ha zwiḽiwa hu tea u itwa hafhu hu si na khethululo 
kha miraḓo ya muṱa.

Kha ḽa Afrika Tshipembe, muṅwe na muṅwe u 
tea u kona, hu sina u shona na zwithithisi zwi sa 
pfadzi, kha u dzhenelela ha nyito dza ḓuvha na 
ḓuvha. Hezwi zwi amba uri, vhukati ha zwiṅwe 
zwithu, vha tea u kona u ḓiphina nga u swikelela 
ṱhoḓea dzavho dza mutheo dzi ngaho sa zwiḽiwa, 
nga nḓila i re na tshirunzi. U bveledza zwiḽiwa 
zwavho, vhathu vha ṱoḓa thanga, maḓi, vhukoni 
ha  u bveledza na zwiṅwe zwiko. Muthu a nga 
dovha a ṱoḓa u swikelela masheleni.

Pfanelo ya Zwiḽiwa ndi mini?

Vhuḓifhinduleli ha Muvhuso

Khethekanyo 27 (1) (b) ya Ndayotewa ya 
Riphabuḽiki ya Afrika Tshipembe i amba uri, 
“muṅwe na muṅwe u na pfanelo ya u swikelela 
zwiḽiwa na maḓi zwo linganaho.” Vhuḓifhinduleli 
uvhu vhu ṱanḓavhudzwa kha khethekanyo 27 (2), 
ine yone ya amba uri “muvhuso u tea u dzhia 
mulayotewa u pfalaho na maga a wanalaho kha 
zwiko, u swikelela khonadzeo i bvelaho phanḓa ya 
pfanelo iṅwe na iṅwe.” U ya nga ha Khethekanyo 
35 (2)(e) ya Ndayotewa, vhafariwa na zwivhotswa 
na vhone vha na pfanelo ya u wana zwiḽiwa zwo 
linganaho, nahone khethekanyo 28(1)(c) i amba 
uri ṅwana muṅwe na muṅwe u na pfanelo ya 
“pfushi dza mutheo, vhudzulo, tshumelo ya 
ndondolo ya mutakalo ya mutheo na tshumelo 
dza zwa matshilisano.”

Mikano kha Pfanelo ya u 
Swikelela

Pfanelo ya zwiḽiwa a zwi ambi uri vhathu na 
zwigwada vha na pfanelo dza  u ṋekedzwa 
zwiḽiwa. Zwi amba uri muthu u na pfanelo ya 
u ḓiṱunḓela nga nḓila i re na ṱhonifho nga kha 
ikonomi na miṅwe mishumo. Nga maṅwe maipfi, 
vhathu na zwigwada vha na vhuḓifhinduleli ha u 
ita mishumo ine ya ḓo konisa u swikelela zwiḽiwa. 
Fhedzi-ha, muvhuso u na mushumo wa ndeme 
kha u tikedza nungo idzi. 

Vhuḓifhinduleli ha muthu muṅwe na muṅwe 
ndi u ḓiṱunḓela vhone vhaṋe na miṱa yavho 
Hezwi zwi nga itwa nga u shuma u itela u wana 
tshelede ya u renga zwiḽiwa kana nga u lima 
mavu hu u itela u ṱavha zwiḽiwa zwine wa ḓo 
ḽa na u rengisela vhaṅwe. A huna muthu ane a 
tendelwa u thivhela muṅwe u swikelela pfanelo 
yawe ya zwiḽiwa nga nnḓani ha musi a khou 
thithisa pfanelo dza mulayo dza uyo muthu. 
Vhabebi nga maanḓa, vha a kombetshedzea u 
ṋekedza zwiḽiwa vhana vhavho. Musi vha sa koni, 
muvhuso u kombetshedzea u dzhenelela na u 
ṋekedza zwiḽiwa kha vhana avho.

Afrika Tshipembe na ḽone ḽo saina thendelano 
nnzhi dza mashangoḓavha, zwine zwa amba uri 
ḽi tea u khwaṱhisedza zwi tevhelaho:

Miṅwe mikano kha u swikelela pfanelo dza zwiḽiwa 
yo farwa nga mbekanyamaitele dza muvhuso na 
u shaya tshumiso ya mbekanyamaitele. Vhunzhi 
ha mavu a ndimo kha ḽa Afrika Tshipembe a kha 
ḓi vha zwanḓani zwa vhatshena vha si gathi, 
nahone hu khou ṱoḓea phaḓaladzo hafhu ya 
mavu. Hu dovha ha vha na u shaea ha thikhedzo 
kha vhorabulasi vhaṱuku kha u ṱuṱuwedza 
tsireledzo na mveledziso ya zwiḽiwa. Vhulimi ha 
dziḓoroboni a vhu khou ṱuṱuwedzwa lu fushaho 
kana u tikedzwa, naho hu na ṱhoḓea ya ngade 
dza zwiḽiwa ḓoroboni. Tshiimo tsha  u swikelela 
magavhelo a matshilisano itshi fhasi vhukuma 
kha vhupo ha mahayani, hune vhushai ho ḓiṋea 
maanḓa, musi hu tshi vhambedzwa na vhupo 
ha dziḓoroboni. 

Hu na ṱhoḓea ya uri muvhuso u sedze kha 
phaḓaladzo i pfadzaho ya mavu, u thusa 
vhorabulasi vhaṱuku vhapo nga vhukoni na 
tshelede ya u ḓibveledzisa, u ṱuṱuwedza na u 
tikedza mabulasi a ḓoroboni na u khwaṱhisedza uri 
vhathu vha mahayani vha a ḓivha nga ha pfanelo 
dzavho dza tsireledzo ya zwa matshilisano nahone 
vha a kona u swikelela mphomali. Muvhuso u tea 
u dovha wa ita mbekanyamushumo dza u thivhela 
tshanduko ya kilima na u thusa zwitshavha u 
ḓowela masiandaitwa a tshanduko ya kilima.

Vhuṱumani vhukati ha pfanelo 
ya zwiḽiwa na dziṅwe pfanelo 
dza vhuthu1

Pfanelo ya mutakalo: pfushi ndi tshipiḓa tsho 
katelaho pfanelo dza mutakalo na pfanelo dza 
zwiḽiwa. Vhafumakadzi vha vhaimana kana vhane 
vha khou mamisa a vha koni u swikelela zwiḽiwa 
zwa pfushi, ene na ṅwana wawe vha nga kwamea 
nga u shaya pfushi naho a wana ndondolo phanḓa 
ha u vhofholowa na nga murahu ha u vhofholowa. 

Pfanelo ya vhutshilo: musi vhathu vha sa koni 
u ḓiṱunḓela, vha livhana na khombo ya u nga 
sika nga nḓila vha fa, u shaya pfushi kana zwa 
vhanga malwadze.

Pfanelo ya maḓi: pfanelo ya zwiḽiwa i nga si kone 
u swikelelea nga tshi tshavha arali vhathu vha 
sa koni u swikelela maḓi ane vha nga a shumisa 
mahayani. 

1. http://www.ohchr.org/Documents/Publications/
FactSheet34en.pdf. Pfanelo dzo ṱumana, pfanelo dzo bulwaho 
afho nṱha dzi tou vha fhedzi dziṅwe dza pfanelo dza mutheo 
dzine vhathu vhoṱhe vha fanela u vha nadzo, dzine dza 
pimea kana dza sa wanale musi vhathu vho livhana na u sa 
tsireledzwa ha zwiḽiwa.

•	 Vhathu vha swikaho 25% vha re na nḓala 
kha ḽifhasi vha bva sub-Saharan Africa. 

•	 U shaya zwiḽiwa zwo linganaho na pfushi 
ndi tshivhangi tshihulwane tsho livhanaho 
na vhana fhano Afrika Tshipembe ṋamusi. 
U shaya u swikelela zwiḽiwa ha vhana zwi 
ḓo kwama pfanelo dzi nga ho mutakalo, 
pfunzo na mutakalo.

•	 Naho Afrika Tshipembe ḽi mubveledzi wa 
zwiḽiwa, u swikelela zwiḽiwa izwi kha vhathu 
vhoṱhe vha Afrika Tshipembe zwi a konḓa. 

•	 Hu na zwiḽiwa zwo linganaho kha ḽifhasi zwa 
u ṱunḓela muthu muṅwe na muṅwe, fhedzi 
nga ṅwambo wa zwiitisi zwo vhalaho, a si 
vhoṱhe vhane vha kona u swikelela zwiḽiwa. 

•	 Vhunzhi ha mavu a ndimo kha dzhango 
a shumiswa u ṱavha zwithu zwi nga ho sa 
luguli, sisal, tie, fola, mphwe na cocoa, 
zwithu zwine zwa si vhe zwiḽiwa nahone 
zwi si zwa pfushi, fhedzi zwine zwa khou 
ṱoḓea vhukuma. 

•	 Tshanduko ya kilima i anzela u lavheleswa 
sa tshivhangi tsha zwino na tsha tshifhingani 
tshi ḓaho tsha nḓala na vhushai. Nga 
2050, tshanduko ya kilima na phetheni 
dzi sa takadzi dza mutsho zwinga vha zwo 
sukumedzela vhaṅwe vhana vha miḽioni dza 
24 kha nḓala. Vhana vhane vha swika hafu 
ya avha vha ḓo vha vha kha sub-Saharan 
Africa.

•	 Khamphani dza phuraivethe dzi si gathi 
u mona na ḽifhasi dzi na ṱhanziela ya 
u shumisa thanga u bveledza zwiḽiwa 
nahone khamphani idzi dzi a dzhia tsheo 
ya mutengo wa thanga idzi dzine dza kona u 
iswa kha vhorabulasi vhapo. Kulangele kwa 
vhunzhi ha thanga, ndeme yadzo, nḓisedzo 
na mitengo zwi kwama vhukoni ha vhathu 
ha u nga ḓiṱavhela zwiḽiwa zwavho na u 
bveledza zwibveledzwa zwa zwiḽiwa zwi 
sa ḓuri.

•	 Zwiḽiwa zwi re fhasi ha 80% zwa Afrika 
Tshipembe zwo khwinifhadzwa lwa 
dzhenethiki (GM). 

•	 GM ndi zwiḽwa zwo shandukswaho nga 
u dzhenisa kana u bvisa zwipiḓa zwiṱuku 
zwa matheriaḽa wa dzhenethiki, dzhini 
kana oganizimu u itela u sika zwiṱaluli zwi 
ṱoḓiwaho. Idzo oganizimu dzo khwiniswaho 
lwa dzhenethiki dzi dovha dza vhidzwa u 
pfi GMO.  Masiandaitwa a tshifhinga a u 
shumiswa ha zwiḽiwa zwa GM ha ḓivhei 
nahone a nga vha khombo.  

•	 Afrika Tshipembe ḽi na tshivhalo tsha nṱhesa 
tsha vhushai na u sa lingana kha ḽifhasi. Zwa 
zwino hu na vhathu vha swikaho 11 miḽioni 
Afrika Tshipembe vha si na tsireledzo ya 
zwiḽiwa (vhane vha sa ḓivhe uri zwiḽiwa zwi 
tevhelaho zwi ḓo bva ngafhi). 

•	 Hu na vhathu vha 12 miḽioni vha vhashai 
vha si na tsireledzo ya zwiḽiwa, 70% yavho 
vha kha vhupo ha mahayani. Vha fhiraho 
60 phesenthe wa vhathu vhane vha dzula 
vhe na nḓala ndi vhafumakadzi.

•	 U shaya pfushi zwi dzula zwi thaidzo 
khulwanesa ya ḽifhasi ya mutakalo na 
tshivhangi tshihulwane tsha u lovha ha 
vhana, u fhira HIV/AIDS, TB na dali zwo 
ṱangana.

•	 Vhana vha swikaho 1.5 miḽioni vha re nga 
fhasi ha miṅwaha ya 6 vhane nyaluwo 
yavho ya thithiswa nga u dzulela u shaya 
pfushi. 

Pfanelo ya pfunzo: nḓala na u shaya pfushi zwi 
thithisa vhukoni ha u guda ha vhana nahone zwi 
nga vha kombetshedza u litsha tshikolo vha ya u 
shuma, zwine zwa fhungudza na u dzhiela fhasi 
u ḓiphina havho nga pfanelo ya pfunzo. 

Pfanelo ya u shuma na tsireledzo ya matshilisano: 
mushumo na tsiredzo ya matshilisano kanzhi ndi 
nḓila dza ndeme dza u wana zwiḽiwa. Nga thungo, 
mbuelo dza miholo ya fhasi na dza tsireledzo ya 
matshilisano kanzhi dzi thomiwa hu tshi dzhielwa 
nṱha mutengo wa mutheo wa zwiḽiwa maragani.

Pfanelo ya u wana mafhungo: mafhungo ndi a 
ndeme kha pfanelo ya zwiḽiwa. A konisa vhathu 
u ḓivha nga ha zwiḽiwa na pfushi, maraga 
na nyavhelo ya zwiko. Zwi khwaṱhisedza u 
dzhenelela ha vhathu na u nanga ha vharengi 
vho vhofholowa. U tsireledza na u ṱuṱuwedza 
pfanelo ya u ṱoḓa, u wana na u pfukisa mafhungo 
zwi ṱuṱuwedza u ḓiphina nga pfanelo ya zwiḽiwa. 

Mbuno dza zwiḽiwa

Mushumo wa SAHRC
Khomishini ya Pfanelo dza Vhuthu Afrika 
Tshipembe (SAHRC) ndi tshiimiswa tsho 
ḓiimisaho nga tshoṱhe tsho thomiwaho nga 
Ndayotewa u itela u ṱola, u tsireledza, u ṱuṱuwedza 
na u bveledza pfanelo dza vhuthu kha shango 
ḽashu. Afrika Tshipembe ḽi na tshivhalo tsha 
nṱhesa tsha vhushai na u sa lingana. Zwenezwo 
ndi mbilaelo ya vha SAHRC musi pfanelo dza 
mutheo sa pfanelo ya u swikelela zwiliwa, 
dzi khomboni. Vha SAHRC vha nga thusa u 
swiswikelela pfanelo ya zwiḽiwa nga u shumisa 
nungo dzavho kha u dzhenisa mazhendedzi a 
ngaho sa SASSA, muvhuso wapo, wa vundu 
na wa vhukati, vhorabulasi vha re hone nga 
ha thaidzo dze vhathu vha livhana nadzo kha 
zwitshavha   

Musi muthu kana tshigwada tshi sa koni u ḓiphina 
nga pfanelo ya zwiḽiwa zwo linganaho zwine vha 
zwi wana, muvhuso u na vhuḓifhinduleli ha u 
swikelela pfanelo iyo thwii na SAHRC i ḓo thusa 
vhathu, nga maanḓa zwigwada zwi re khomboni 
uri zwi kwamane na muvhuso u itela u swikelela 
pfanelo iyo. SAHRC i tea u dovha ya khwaṱhisedza 
uri i engedza tshenzhelo ya pfanelo ya u swikela 
zwiḽiwa na u ṱuṱuwedza mvusuludzo kha sekithara 
dzoṱhe, hu tshi katelwa avho vha dzhenelelaho 
kha mveledziso ya zwiḽiwa. Zwine SAHRC ya 
ita zwi katela u shumana na mbilaelo dza muthu 
nga muthihi, thuso kha zwigwada zwi kwameaho 
sa vhafumakadzi na vhathu vha vhaholefhali, 
zwiimiswa zwa zwiḽiwa, vhashumisani vha zwa 
vhubindudzi vha muvhuso na vha dzhenelelaho 
kha sekithara dza phuraivethe u itela u ṱuṱuwedza 
mvusuludzo kha tshiimo tsho  fhambanaho kha 
u bveledza na nḓisedzo ya zwiḽiwa zwa mutheo. 

